
RCC 10777 
AMAJAMBO MAKURU MAKURU 

 
Gutanga uburenganzira bwo kuburanirwa – gutatira itongo (kw’abavukana) ryaburanywe kera – ingingo 
ya 5 y’itegeko-bwirizwa n°1/51 - ingingo ya 1 n’iya 33 y’itegeko-bwirizwa n° 1/51 ryo ku wa 23/7/1980 
ryerekeye Gasamburamanza  – kugorora inka kugirango uronke itongo – kuraba ko urubanza 
rudasubizwa itoto. 
 
 

URUBANZA 

RCC 10777 
 
SENTARE NTAHINYUZWA ISHASHE MU GISATA CA GASAMBURAMANZA YACIYE URUBANZA 
RUKURIKIRA : INTAHE Y’ICESE YO KU WA 14 NDAMUKIZA 2005. 
  
UWITWARA : N. umusozi Murera, Komine Rusaka, Intara ya Mwaro. 
 
UWITWARIRWA : H. umusozi Murera, Komine Rusaka, Intara ya Mwaro. 
Twihweje  ikete ryo ku wa 23/6/2003, N. yandikiye umukuru wa Sentare Ntahinyuzwa irimwo Gasamburamanza 
ayisaba isambuka ry’urubanza RCA 187 rwaciwe na Sentare Nkuru y’Igihugu ya Mwaro kw’igenekerezo ryo ku 
wa 11/6/2002 narwo rukaba ruvuga ruti : 
 
Sentare ibanje kuba mu mwiherero w’abacamanza nkuko amategeko abivuga ; 
 
Ishinze ko :  
 

• Yakiriye iyunguruzwa ry’urubanza kandi isanze rishemeye ; 
• Urubanza rwa Sentare y’Intango rurahindutse, umusozi wa Nyarutete uzogaburirwa H. na N. mu bisate 

bibiri bingana uhereye ku murinzi uri munsi y’amatongo yabo umwe wese yonze abiwe ; 
• Amagarama y’urubanza uko ari 13.000 FBu atangwa na N. ; 

 
Twihweje ko N. yamenyeshejwe urwo rubanza italiki 9/6/2003 ; 
 
Twihweje ivyireguro H. yashikirije Sentare ; 
 
Twihweje icegerano c’urubanza cagizwe n’icegera c’umukuru wa Sentare Ntahinyuzwa ku wa 29/8/2003 ; 
 
Twihweje iciyumviro canditse cagizwe n’umushikirizamanza mukuru kw’igenekerezo ryo ku wa 7/1/2004 ; 
Twihweje ko urubanza rwashizwe ku wa 18/11/2004 ; 
 
Twihweje ko Sentare yahamagaye urubanza muri iyo ntahe y’icese ababuranyi bakitaba bakongera 
bakumvirizwa ; 

Sentare imaze gutohoza neza urubanza ikanyurwa yarahavuye irushira mu mwiherero w’abacamanza iraheza 
ishinga urukurikira : 
 
Kubera ko N. asambuza urubanza RCA 187 rwaciwe na Sentare Nkuru y’Igihugu ya Mwaro ku wa 11/6/2002 ; ko 
yarumenyeshejwe kw’igenekerezo ryo ku wa 9/6/2003 agaca yandika imburano zo kurusambuza zashitse 
mw’iyandikiro ry’imanza italiki 23/6/2003 agaca ashinga uyo munsi nyene ; 
 
Kubera ko N. akwiye kwakirwa kuko yituye Sentare mu ndagano zategekanijwe n’amategeko ; 
 
Kubera ko ababuranyi bapfa umusozi wa Nyarutete, H. akaba yaburana avuga ko Sentare y’Intango 
yamurenganije mu kuvuga ko umusozi bariko barapfa waburanywe kera, ngo nawe atigeze atuma S. se wa N. 
kumuburanira ; 
 
Kubera ko abandanya avuga ati, uwo musozi Nyarutete turawusangiye kuko turavukana, turi bene R. twese ; ati 
mw’itongo twaragabuye ntangorane ziriho, ati ngomba ko Sentare yotugaburira uwo musozi mu bisate bibiri 
bingana ; 
 
Kubera ko H. yongera ati uwo musozi turiko turaburana, data yawugororeye inyana zibiri ati none simbona 
ukugene yoza kuvuga ko awisangije ; ko kuvyerekeye naho ko yoba yawuguze ishuri n’ikigugu c’umunyu ngo 
sivyo kuko iyo shuri avuga yayijanye gucura muka M. ; 
 
Kubera ko H. yavuga kandi ko Nyarutete bawusembera bose ngo ndetse akaba awufise ko ibiti ; 
 
Kubera ko N. nawe avuga ko uwo musozi Nyarutete H. ataco afise awuvugako ngo kuko se (wa N.) 



yawugororeye ishuri n’ikigugu c’umunyu, ko kandi Se S. yaburanye na ND. umuhungu wa B. agomba 
kuwugererako aramutsinda, ati none ubu bariko barasubiza urubanza itoto kuko rwamaze guhera ; akaba 
yaranatanze ikopi n° 5355/C yerekeye urwo rubanza ; 
 
Kubera ko muguca urubanza, Sentare Nkuru y’Igihugu ya Mwaro yavuze ko umusozi wa Nyarutete uzogaburirwa 
H. na N. mu bisate bibiri bingana umwe wese akonsa abiwe ; 
 
Kubera ko N. atashimye urwo rubanza akaba yararusambuje yishimikije imvo nkuru nkuru zikurikira : 
 
Umusozi Nyarutete waguzwe na sekuru RU. se S. yaraburanye na ND. murumuna wa H. aramutsinda muri 1960 ; 
urubanza ni 5355/C ; 
 
Ngo yasavye Sentare kumwumviririza amasura iranka, ngo ayisaba kuraba ivyo bavuze mu makopi ya mbere 
ntiyabiraba ; 

Sentare yarasurishije isura BA. yanse kwemera kuko atavyo azi, uwubizi yari se NT., we yari azi neza ko itongo 
ryaguze se ; arigura ishuri n’ikigugu c’umunyu ; ko uwundi yari abizi yari BI. se wa RA., n’ivyo basuye biranditswe 
mu rubanza 5355/C rwo muri 1960 n’urwo muri 1988 ; 
 
Kubera ko H. yiregura avuga ko be na N. bose ari bene R. kuko bose bavukana, ko itongo baburana ryasizwe na 
MA. yabaye imponyi akaba yari se wabo ; 
 
Kubera ko H. yongera akavuga ko MA. amaze kwitaba Imana baciye baza kwibera kuri iryo tongo, ko se B. yaciye 
atanga inyana zibiri kugira rigaruke mu muryango ; ko ivyo vyose amasura yavyemeje mu rubanza rusambuzwa ; 
 
Kubera ko H. aheraheza avuga ko ata gituma kiriho na kimwe cotuma itongo ry’umuvukanyi abaye imponyi 
ryigarurira umwe ; 
 
Kubera ko kubwa Sentare Gasamburamanza ikirego ca mbere uwusambuza yatanze kivuga ko Sentare Nkuru 
y’Igihugu ya Mwaro yasubije itoto urubanza n° 5355/C tubona ko gishemeye rwose ; 
 
Kubera ko muri urwo rubanza haburanye S. se wa N. na ND. mwene wabo wa H. rukaba rwacitse mu mwaka wa 
1960 ND. akarushwa kuko yagiye kugerera mu gipande RU. se wa S. yiyomoreye ; 
 
Kubera ko Sentare y’Intango ya Rusaka mu rubanza rwayo n° RC 403 rwo ku wa 27/1/1988 yashinze ko H. 
atsinzwe n’uko agomvye gusubiza urubanza itoto, ko mu mvo zarwo iyo Sentare yavuze ko H. atunguruje 
urubanza n° 5355/C canke ngo yandike avuga ko ND. atamuserukira ; 
 
Kubera ko Sentare Nkuru y’Igihugu ya Mwaro iriko irerekana imvo z’urusambuzwa yavuze ko urubanza 
ruburanwa ataco rupfana n’urwa kera ariko ikaba itagaragaje ingene yabitohoje imbere yo gushika kuri iyo ngingo 
; 
 
Kubera ko igihe ND. yaburana urubanza n° 5355/C bitaboneka ko yaserukira H. ; 
 
Kubera ko iki kirego gishemeye kikaba cotuma urubanza rusambuka kugira ngo hatohozwe ko urubanza n° 
5355/C rwasubijwe canke rutasubijwe itoto; 
 
Kubera ko ikirego ca kabiri uwusambuza yatanze avuga ko Sentare itamwumviririje amasura kandi yari yayatatse 
kidashemeye na buhoro buhoro kuko atigeze avuga amazina yayo masura ko kandi noneho mu ntahe y’icese yo 
ku wa 17/10/2001 Sentare yamubajije ko hari amasura afise, akavuga ko atayo afise ; ko ico afise ari ikopi 
y’urubanza n° 5355/C ; 

Kubera ko n’ikirego ca gatatu N. yatanze kivuga ko Sentare yasurishije isura atemera kandi atavyo izi yitwa BA. 
naco nyene kidashemeye kuko iyo Sentare iriko iratohoza urubanza igashika aho ibona ko ikeneye kumviriza 
amasura ariyo yonyene ibona ko isura kanaka yavugishije ukuri canke yabeshe, ko yavuze ivyo izi canke ivyo 
yatamitswe, ko Sentare ariyo iheza igaha agaciro ivyavuzwe n’amasura ; 
 
Kubera ko ibirego uwusambuza yatanze tubona ahanini bishemeye none urubanza RCA 187 rukwiye gusambuka 
kugira ngo Sentare irurungikiwe yongere irutohoze maze yerekane neza ko urubanza n° 5355/C rwasubijwe itoto 
canke rutasubijwe itoto na cane cane ikagaragaza ko igihe ND. yaburana na S. yabigira ku gahanga kiwe ; ko 
canke naho yaserukira mwene wabo H. ; kugira ngo ize imenye nyen’itongo uwariwe atagukekeranya ; 
 
K U B E R A   I Z O   M V O : 
 
Sentare Ntahinyuzwa ishashe mu gisata ca Gasamburamanza ; 
 
Yihweje Ibwirizwa Nshingiro ryo ku wa 28 Ruhuhuma 2005 ; 



 
Yihweje Ibwirizwa n° 1/004 ryo ku wa 14 Nzero 1987 ryerekeye iringanizwa ry’amasentare n’ububasha bwazo ;  
 
Yihweje Ibwirizwa n° 1/07 ryo ku wa 25 Ruhuhuma 2005 ryerekeye iringanizwa rya Sentare Ntahinyuzwa ; 
 
Imaze kuja mu mwiherero w’abacamanza nk’uko amategeko abivuga ; 
 
Ishinze ko :  
 

• Yakiriye isambuzwa ry’urubanza kandi isanze ahanini rishemeye ; 

• Irasambuye urubanza RCA 187 rwaciwe na Sentare Nkuru y’Igihugu ya Mwaro kw’igenekerezo ryo ku 
wa 11/6/2002 ; 

• Irurungikiye iyo Sentare nyene kugira ngo iruce hashashe abandi bacamanza ; 

• Ivuze ko iyi ngingo yandikwa mu bitabo vy’imanza vy’iyo Sentare nyene hambavu y’urubanza 
rusambuwe ; 

• Amagarama atangwa na H. nayo ni 9.000 FBu ; 
 
Uko niko ruciwe kandi rusomwe i Bujumbura mu ntahe y’icese yo ku wa 14 Ndamukiza 2005, hashashe umukuru 
w’Intahe, abacamanza bafashijwe n’ umushikirizamanza mukuru hamwe n’ umwanditsi. 
 
 

COMMENTAIRE 
(Fait par Nèpomucène Sabushimike,  

Président de la Cour d’Appel de Ngozi) 
 

Le litige porte sur un terrain se trouvant sur la colline NYARUTETE en commune RUSAKA de la province 
MWARO. Il est discuté entre les parties N. et H.  
 
Au premier degré le tribunal avait jugé que le terrain litigieux avait déjà fait l’objet d’un jugement coulé en force de 
chose jugée à savoir le 5355/c rendu en 1960 dans lequel N. avait eu gain de cause. 
 
Le jugement rendu par la suite par le TGI de MWARO saisi en appel par H. a estimé qu’il n’y avait pas de chose 
jugée et décidé le partage du terrain litigieux en deux parts égales entre les parties en cause. Ce jugement a été 
cassé par la Chambre de cassation de la Cour Suprême qui a renvoyé l’affaire devant le même tribunal 
autrement composé. 
 
La lecture de l’arrêt rendu par la Chambre de cassation est difficile, particulièrement lorsqu’il s’agit de comprendre 
les liens de parenté existants entre les parties en cause par rapport à leurs ascendants et collatéraux. La 
rédaction de certains attendus sème la confusion. 
 
En essayant de comprendre cet arrêt, on peut schématiser l’arbre généalogique comme suit : il y a eu un certain 
R. (RU. à certains endroits de l’arrêt) qui a donné naissance à trois garçons S., B., et MA. A leur tour S. a eu un 
fils N., et B. deux garçons H. et ND. tandis que MA. est décédé sans laisser d’enfant. 
 
Les deux parties sont donc des cousins issus d’un même grand-père qui est R. ou RU. Le terrain querellé aurait 
appartenu à leur oncle MA. qui n’a pas eu de progéniture. 
 
N. prétend que son père S. aurait racheté le terrain, ce que lui conteste H. Il estime également que ce terrain ne 
devrait pas faire objet d’un deuxième procès parce qu’un litige le concernant  aurait déjà été tranché entre son 
père S. et ND., le petit-frère de H. à quoi répond celui-ci que s’il y a eu litige, son petit-frère n’avait pas de mandat 
pour le représenter.  
 
En fin de compte, le juge d’appel a donné raison à H. et décidé le partage du terrain. 
 
H. avance trois moyens dans son pourvoi contre ce jugement :  
1° le litige a déjà connu un jugement qui est maintenant coulé en force de chose jugée : 
2° le juge de fond a refusé d’entendre les témoins ou d’analyser leurs dépositions se trouvant dans les copies du 
jugement 5355/c : 
3° le tribunal a auditionné un témoin qui ne connaissait pas les faits au lieu d’entendre deux témoins importants 
qui avaient même déposé dans le jugement 5355/c. 
 
L’arrêt commenté donne raison au demandeur sur le premier moyen et reproche au juge de fond de n’avoir pas 
motivé suffisamment  la dissemblance entre le litige en cours  et celui qui a été tranché en 1960 en se contentant 
de dire qu’il n’est pas démontré que ND. représentait son grand-frère H. dans ce dernier procès. Nous pensons 
que si tel a été le seul motif avancé par le tribunal, il y a effectivement insuffisance de motifs donnant lieu à la 
cassation. 



 
L’arrêt rejette par contre les deux derniers moyens du demandeur. Au deuxième moyen l’arrêt répond que le 
demandeur n’avait pas déclaré les témoins à faire comparaître et avait dit qu’il n’avait que la copie du jugement 
n°5355/c. Cet argument est parfaitement valable car en effet, ce sont les parties qui indiquent les témoins qu’elles 
souhaitent faire comparaître ainsi que le prévoit l’article 98 de la loi n°1/010 du 13 mai 2004.  
 
Le motif avancé pour rejeter le dernier moyen nous semble par contre peu approprié. En effet l’arrêt parle du 
pouvoir d’appréciation dont dispose le juge de la valeur des  dépositions faites devant lui alors que le moyen 
reprochait au juge de fond de n’avoir pas écouté les témoins qui lui étaient présentés. Pour nous le motif opposé 
au deuxième moyen aurait pu être également valable pour ce dernier.   
 


